
Nd. 103. Frumvarp til laga [83. mál]
um greiðslufrest á skuldum vegna heimila.

Flm.: Magnús Kjartansson.

1. gr.
Greiðslufrestur framlengist um helming á fjárskuldbindingum, sem launamenn,

námsmenn og aðrir, sem svipað stendur á fyrir, hafa stofnað til fyrir 11. nóv. 1968
hjá opinberri stofnun eða fyrirtækjum og einkaaðilum, sem hafa kaupsýslu, verzl-
unarrekstur, iðnrekstur eða hliðstæða starfsemi með höndum, enda sé til skuldbind-
ingarinnar stofnað vegna kaupa á íbúð, sem skuldari býr sjálfur í, heimilistækjum
eða húsbúnaði, sem hann notar.

Nú hagnýtir skuldari, sbr. 1. mgr., sér greiðslufrest þann, sem þar um ræðir, og
er þá heimilt að krefja hann um vexti af skuldinni fyrir þann tíma, sem greiðslu-
fresturinn hefur framlengst.



2. gr.
Ef launamaður er skráður atvinnulaus í meira en 12 virka daga, falla fjárskuld-

bindingar hans, sem um getur í 1. gr., ekki í gjalddaga fyrr enn 6 mánuðir eru liðnir
frá því að hann var skráður af atvinnuleysingjaskrá.

3. gr.
Ráðherra sá, sem fer með félagsmál, getur sett reglugerð um nánari framkvæmd

á lögum þessum.
4. gr.

Lög þessi öðlast þegar gildi.

Greinargerð.

Á Íslandi er það algengara en í flestum eða öllum öðrum löndum, að menn kaupi
íbúðir. Lánskjör eru hins vegar óhagkvæmari en víðast hvar annars staðar; til þess
er ætl azt, að menn spari andvirði heillar íbúðar á tiltölulega skömmum tíma. því að-
eins hafa launamenn getað risið undir þessu verkefni, að atvinna hefur verið mikil á
undanförnum árum, menn hafa lagt á sig aukavinnu, næturvinnu og helgidagavinnu,
húsmæður hafa starfað utan heimilis, gamalt fólk og börn hafa unnið fyrir kaupi.
Þetta ástand er nú gerbreytt. Aukavinna má heita horfin, húsmæður eiga æ erfiðara
með að fá störf utan heimilis, gömlu fólki og unglingum CI' vísað af vinnumarkaðn-
um, auk þess sem hundruð manna eru níl á atvinnuleysingjaskrá og hætta á, að sá
fjöldi fari mjög vaxandi á næstu vikum og mánuðum. Jafnframt hefur kaupmáttur
launa rýrnað að undanförnu, og að því er stefnt af hálfu stjórnarvalda, að hann verði
skertur mjög tilfinnanlega á næstunni. Af þessum ástæðum öllum munu þúsundir
launamanna lenda í miklum vanda, ekki sízt þeir, sem síðustu árin hafa tekið á sig
þunga skuldabagga til kaupa á íbúð, húsbúnaði og heimilistækjum í trausti þess, að
þeir gætu til frambúðar haldið óskertum tekjum. Er augljós hætta á því, að mörg
hundruð fjölskyldna missi íbúðir sínar og eignir á næstunni, ef ekki verður að gert.

Tilgangur þessa frumvarps er að auðvelda mönnum að halda íbúðum sínum og
innanstokksmunum á erfiðum tímum. Í 1. grein er kveðið svo á, að lánstími á skuld-
um vegna heimila tvöfaldist; hafi maður til að mynda skuldbundið sig til að endur-
greiða lán til íbúðar á 20 árum, lengist sá tími nú í fjörutíu ár; hafi verið um að ræða
árlegar afborganir, verða þær nú annað hvert ár. Slík lenging mundi auðvelda mörg-
um að standa við skuldbindingar sínar, auk þess sem hún er mjög eðlileg þjóðfélags-
leg ráðstöfun; með slíkri breytingu yrði lánstími hér svipaður og tíðkast annars
staðar á Norðurlöndum. Í greininni er einnig lagt til, að sams konar lenging verði á
lánum vegna kaupa á innanstokksmunum og heimilistækjum; afborganakaup hafa
aukizt mjög að undanförnu, en slíkir samningar eru yfirleitt til mjög skamms tíma.

Í 2. grein er kveðið svo á, að óheimilt sé að ganga að manni, sem skráður hefur
verið atvinnulaus um tveggja vikna skeið, vegna lána, sem tekin hafa verið til heim-
ilis. Það er skylda hvers þjóðfélags að tryggja öllum þegnum rétt til atvinnu, og því
er það ósæmileg félagsleg rangsleitni að ræna menn íbúðum og öðrum eignum, ef þeir
hafa ekki getað staðið við skuldbindingar sínar vegna atvinnuleysis. Falli lán í gjald-
daga, meðan maður er atvinnulaus, er lagt til, að honum sé veittur viðbótargjald-
frestur, þar til hálft ár er liðið frá því að hann fékk vinnu á nýjan leik.

Ákvæði þessi munu að sjálfsögðu auka vanda lánardrottna. Að því leyti sem um
er að ræða kaupsýslumenn, sem selt hafa ínnanstokksmuni og heimilistæki með af-
horganakjörum, verður naumast um meiri háttar vanda að ræða; slíkir samningar
eru yfirleitt til mjög stutts tíma, svo að tvöföldun á greiðslufresti raskar ekki högum
lánardrottins til muna. Bankar og aðrar lánastofnanir eiga einnig að geta tekið á sig
þá breytingu á lánstíma, sem á þeim kann að bitna, til að mynda með því að fresta
fjárfestingarframkvæmdum. Hins vegar er óhjákvæmilegt að bæta Byggingarsjóði
ríkisins þá röskun á tekjuáætlunum. sem hljótast mun af samþykkt þessa frumvarps.
Í sambandi við nýjustu gengislækkun hafa ráðherrar lýst yfir því, að málefni Bygg-



ingarsjóðs ríkisins séu nú í sérstakri athugun og sé ætlunin að tryggja honum veru-
lega aukið fjármagn. Þann vanda, sem hlyti st af samþykkt þessa frumvarps, væri
hægt að leysa í sambandi við þá athugun ríkisstjórnarinnar.

Enda þótt samþykkt þessa frumvarps mundi auðvelda launamönnum að standa
við skuldbindingar sínar, halda íbúðum sínum og öðrum eignum, fer því fjarri, að
ákvæði þess leysi allan slíkan vanda. Hjá sumum er svo ástatt, að vafalaust þarf að
koma til enn lengri gjaldfrestur eða eftirgjöf á skuldum. Væri mikil nauðsyn, að það
vandamál væri kannað til hlítar og sú könnun notuð ti] að semja löggjöf um skulda-
skil heimila.


